
| 8 தமிழ் நூல் தொகுப்புக் கலை
தொன்மைப் பெருமைக்கு உரியன என்னும் உண்மை ஒப்புக் கொள்ளப் பெறும். தொகுப்புப் பணியின் இன்றியமையாமை :
பாவலர் பலர் பல காலத்தில் பல செய்திகள் பற்றிப் பாடிய நானுறு புறப்பொருள் பாடல்களின் தொகுப்பே புறநானூறு' என்னும் நூல் என்பது தெரிந்த செய்தி. இந்த நானுாறு பாடல்களும் ஒரு நூலாகத் தொகுக்கப்படாதிருந் தால், அழிய பல இப்போது நமக்குக் கிடைத்திருக்குமா? ஒரு நூலாகத் தொகுக்கப்படாமல் தனித்தனியாகக் கிடைப் பினும், இப்போது உள்ள அளவுக்கு அந்தத் தனிப்பாடல் கட்கு மதிப்பு இருக்கமுடியுமா ? தனி மரம் தோப்பாகாது; தனிப்பாடல் சிறக்க முடியாது. தனி மாந்தருக்கு மதிப்புக் குறைவே. தனியொருவரினும், பலர் சேர்ந்த ஒரு குழு விற்கே - ஒரு சங்கத்திற்கே - ஒரு கழகத்திற்கே மதிப்பு மிகுதி. அதஞலேயே, பலர் சேர்ந்து கழகம் அமைத்து, அதன் வாயி லாகச் செயல்படுகின்றனர்-அதன் வாயிலாகத் தம் விருப்பங் க2ள எளிதில் நிறைவேற்றிக் கொள்கின்றனர். தனித்தனி மாந்தரின் எதிரே ஒரு கட்டுப்பாடு இன்றிப் பேசமுடியும். ஆளுல், அதே தனித்தனி மாந்தர் ஒன்றுகூடி அமர்ந்துள்ள ஒரு கழகக் கூட்டத்தில் பேசும்போது அதற்கென்று ஒரு வகைக் கட்டுப்பாடு உண்டு ஒழுங்குமுறை உண்டு. தனி யொருவரின் எதிரே எளிய உடையுடன் இருக்க முடிகிறது: ஆளுல், பலர் குழுமியுள்ள இடத்திற்குச் செல்லுங்கால் உடையில் ஒரளவு கவனம் செலுத்த வேண்டியுள்ளது. ஒரு தேவையைக் கேட்கத் தனியொருவர் வருவதினும், ஒரு குழு வருமாயின் செல்வாக்கு மிகுதியும் உண்டு. இவ்வாறே, தனிப்பாடலினும் ஒரு நூலின் பெயரால் உள்ள பாடலுக்கே சிறப்பு மிகுதி. தனியொரு பாடல் தனியொருவரைப் போன்றது; தனிப்பாடல்கள் பல சேர்ந்த தொகைநூல் ஒரு குழுவின் மதிப்புடையது. .
தனி எழுத்துக்கு மதிப்பு இல்லை - பொருளும் இல்லை. பல எழுத்துக்கள் சேர்ந்த சொல்லுக்கே மதிப்பு உண்டு;

		 இப்பக்கம் கடைசியாக 9 ஆகத்து 2018, 19:24 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

